
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 


	
	     1.Անհրաժեշտությունը

	
	Որոշման նախագծի ընդունումը պայմանավորված է ջրօգտագործողների ընկերությունների էլեկտրաէներգիայի և ջրառի գծով պարտավորությունների մարման, ինչպես նաև էլէներգիայի սակագնի ավելացման հետևանքով «Ջրառ» ՓԲԸ-ի մոտ առաջացած լրացուցիչ ֆինանսական ճեղքվածքը մեղմելու անհրաժեշտությամբ։

	
	     2.Ընթացիկ իրավիճակը և խնդիրները
Ջրօգտագործողների ընկերությունների 2022թ. հուլիս ամսվա էլէներգիայի փաստացի ծախսը կազմել է 1,528.6 մլն դրամ, նախորդ տարվա նույն ժամանակահատվածի՝ 1,230.4 մլն դրամի համեմատ, իսկ 01.08.2022թ. դրությամբ պարտքը կազմում է 1,828.7 մլն դրամ։ Միաժամանակ, «Ջրառ» ՓԲԸ-ի հուլիս ամսվա էլէներգիայի փաստացի ծախսը և 01.08.2022թ. դրությամբ պարտքը կազմում է  436.8 մլն դրամ, նախորդ տարվա նույն ժամանակահատվածի՝ 369.9 մլն դրամի համեմատ։
2022 թվականին էլէներգիայի մասով ավել ծախսը հիմնականում պայմանավորված է սակագնի բարձրացմամբ։ 
Ոռոգման ջրի կայուն ջրամատակարարում ապահովելու նպատակով, ինչպես նաև էլէներգիայի անջատումներից խուսափելու համար սույն նախագծով  առաջարկվում է ջրօգտագործողների ընկերություններին հատկացնել 1,451,419.3 հազար դրամ՝ կրեդիտորական պարտավորորւթյունների մարման նպատակով, այդ թվում՝  էլէներգիայի մասով՝ 1,255,619.3 հազար դրամ /1,828.7 մլն դրամից/, ջրառի մասով՝ 195,800.0 հազար դրամ /436.8 մլն դրամից/, ընդ որում, «Ջրառ» ՓԲԸ-ն այն կուղղի էլէներգիայի մասով իր պարտավորութունների մարմանը։
«Ջրառ» ՓԲԸ-ի համար մինչ օրս գործում է Հանրային ծառայությունները կարգավորող հանձնաժողովի 2007թ. մարտի 1-ի N 61-Ա որոշմամբ հաստատված սակագները՝ 1 խմ  ինքնահոս ջրի համար սահմանված է 1.01 դրամ, իսկ 1 խմ մեխանիկական ջրի համար՝ 11.52 դրամ, միչդեռ, 2020 թվականից ծախսերի մեջ նվազագույն աշխատավարձը հաշվարկվում է 68.0 հազար դրամ, որը 2007թ. կազմել է 20.0 հազար դրամ, 2021 թվականից էլէներգիայի միջին սակագինը կազմել է 40.5 դրամ, իսկ 2007թ. կազմել է 14.67 դրամ, ջրի ռեսուրսավճարը 2007թ. կազմել է 0.020 դրամ, սակայն, ՀՀ օրենսդրության համաձայն, 2018 թվականից յուրաքանչյուր տարի ավելանալով 0.02 դրամով, այժմ կազմում է 0.26 դրամ։ Ընկերության համար ֆինանսական մեծ պարտավորություն է նաև ՀՀ պետական բյուջեից հատկացվող սուբսիդիայից հարկվող ավելացված արժեքի հարկը, ինչպես նաև, ձեռք բերվող ապրանքների և ծառայությւոնների գների պարբերաբար թանկացումները։ Հատկապես անհրաժեշտ է հաշվի առնել, որ էլէներգիայի գծով 2021 թվականի փաստացի ծախսը կազմել է 35.7 մլն կՎտ/ժ կամ 1,445.8 մլն դրամ, իսկ 2022 թվականի ծախսերի և եկամուտների նախահաշվով նախատեսվել է 35.6 մլն կՎտժ էլէներգիա, որի դիմաց հավելյալ ծախսը, հաշվի առնելով ՀԾԿՀ-ի 29.12.2021թ. N 478-N որոշմամբ էլէներգիայի բարձրացված սակագինը /5.5 դրամով/, կազմում է 195.8 մլն դրամ /կցվում են էլէներգիայի ծախսի 2021թ. փաստացի և 2022 թվականի կանխատեսվող ցուցանիշների վերաբերյալ տեղեկանքները/։
ՀՀ 2021 և 2022 թվականների պետական բյուջեից «Ջրառ» ՓԲԸ-ին հատկացված սուբսիդիայի չափը մնացել է անփոփոխ՝ 1,089.3 մլն դրամ, ուստի, ընկերության ֆինանսական ճեղքվածքը մեղմելու նպատակով անհրաժեշտ է տրամադրել 195,800.0 հազար դրամի չափով ֆինանսական աջակցություն։
Միաժամանակ, «Ոռոգման համակարգի առողջացում» ծրագրի «Ոռոգման համակարգի հիմնանորոգում» միջոցառման «ՀՀ Սյունիքի մարզի Որոտանի մայր ջրանցքի Հարթաշենի դյուկերի վթարված հատվածի վերականգնման աշխատանքներ» օբյեկտի մասով 21,113.7 հազար դրամով ավելացել է շինարարական աշխատանքների համար պահանջվող գումարը՝ համաձայն վերանայված նախագծանախահաշվային փաստաթղթերի /կցվում են նախագծանախահաշվային փաստաթղթերը և դրական փորձագիտական եզրակացությունը/։

	
	

	
	3. Տվյալ բնագավառում իրականացվող քաղաքականությունը
[bookmark: _GoBack]Սույն որոշման նախագծով պահանջվող՝ 1,451,419.3 հազար դրամ գումարը կվերաբաշխվի ՀՀ 2022 թվականի պետական բյուջեի «Ոռոգման համակարգի առողջացում» և «Ջրամատակարարաման և ջրահեռացման բարելավում»  համապատասխան միջոցառումների գծով նախատեսված աշխատանքների՝ գնումների ընթացակարգերի արդյունքում տնտեսված միջոցների և կապիտալ ծախսերի մինչև տարեվերջ հնարավոր թերկատարումների հաշվին։

	
	4.Կարգավորման նպատակը և բնույթը
Ոռոգման համակարգի կազմակերպությունների ֆինանսական ճեղքվածքը փակելու արդյունքում կապահովվի ջրօգտագործողների ընկերությունների ֆինանսական կայունացումը, որն իր հերթին թույլ կտա ջրօգտագործողների ընկերություններին ապահովել ոռոգման ջրի մատակարարումը և ստանձնած պարտավորությունների կատարումը:

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
Ոռոգման համակարգի ընկերությունների ֆինանսական կայունության ապահովում և ոռոգման ջրի անխափան մատակարարում:

	
	  7. Տեղեկատվություն
      «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
           Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.Ենթակառուցվածքների զարգացում» բաժնի «3.3 Ջրային տնտեսություն» ենթաբաժնի առաջին պարբերության պահանջից։



